
ஶ்ரீக³ணேஶாய நம: ।
கர்த³ம உவாச ।
கேனோபாயேன போ⁴வத்ஸ யோக³ஶாந்தி: ப்ரலப்⁴யதே ।
தத³ர்த²ம் பூஜனீயம் கிம் தத்³வத³ஸ்வ ஜனார்த³ன ॥ 1॥
கபில உவாச ।
க³ணேஶப⁴ஜனம் முக்²யம் ஶாந்தியோக³ப்ரத³ம் மதம் ।
யோகா³காரஸ்வரூபம் தம் ப்³ரஹ்மேஶம் ப⁴ஜ மானத³ ॥ 2॥
ஸர்வாதி:³ஸர்வபூஜ்யோऽயம் ஸர்வாதா⁴ரோ மஹாமுனே ।
யஆதி:³ ப்ரலயாந்தே ஸ திஷ்ட²தி ஶாஸ்த்ரஸம்மதம் ॥ 3॥
ஜ்யேஷ்ட²ராஜம் க³ணேஶானம் வேதே³ஷு ப்ரவத³ந்தி தம் ।
க³ணா:ஸமூஹரூபாஶ்ச தேஷாம் ஸ்வாமீ ப்ரகத்²யதே ॥ 4॥
நானாஜக³த்ஸ்வரூபம் வைதே³ஹரூபம் க்ரு’தம் முனே ।
நானாப்³ரஹ்மமயம் தேனஶிர: க்ரு’தம் மஹாத்மனா ॥ 5॥
யஸ்மாஜ்ஜாதமித³ம் யத்ர ஹ்யந்தே க³ச்ச²தி மஹாமதே ।
தத்³வேதே³ க³ஜஶப்³தா³க்²யம்ஶிரஸ்தேன க³ஜானன: ॥ 6॥
த்ரிவித⁴ம் பே⁴த³யுக்தம் யத³க²ண்ட³ம் வை துரீயகம் ।
தயோர்யோகே³ க³ணேஶோऽயம் தே³ஹமஸ்தகயோர்க³த: ॥ 7॥
சித்தம் பஞ்சவித⁴ம் ப்ரோக்தம் தத்ர மோஹஶ்ச பஞ்சதா⁴ ।
மோஹரூபா மஹாஸித்³தி⁴ர்பு³த்³தி⁴ஶ்ச மோஹதா⁴ரகா ॥ 8॥
தயோ:ஸ்வாமீ க³ணாதீ⁴ஶஶ்சித்தே நித்யம் ப்ரதிஷ்டி²த: ।
சிந்தாமணிர்மஹாபா⁴கோ³ லப்⁴யதே யோக³ஸேவயா ॥ 9॥
பஞ்சதா⁴ சித்தமுத்ஸ்ரு’ஜ்ய ததை³ஶ்சர்யம் ததை²வ ச ।
யோக:³ஶாந்திமய:ஸத்³ய: ப்ராப்யதே ப்³ரஹ்மணஸ்பதி: ॥ 10॥
தஸ்மாத்தம் ப⁴ஜ மந்த்ரேணைகாக்ஷரேண மஹாமுனே ।
தேன துஷ்டோ க³ணேஶானோ யோக³ம் தா³ஸ்யதி ஶாந்தித³ம் ॥ 11॥
இதிமுத்³க³லபுராணாந்தர்க³தம்ஶ்ரீக³ணாதீ⁴ஶஸ்தோத்ரம் ஸமாப்தம் ।

